
Макалада тандалып алынган теманын актуалдуулугу 

негизделип, көйгөйдүн изилденип чыгышына баа берилген, 

изилдөөнүн максаттары жана милдеттери, изилдөө ыкма-

лары, алынган жыйынтыктардын экономикалык мааниси 

аныкталат. Ипотекалык насыялоонун теориялык негизде-

ри каралды. Батыш Европада ипотека институтунун пай-

да болуу тарыхына, ипотекалык насыялардын классифика-

циясына жана маңызына, ошондой эле ипотекалык насыя-

лоого көңүл бурулду. Кыргыз Республикасында ипотекалык 

насыялоону талдоо жүргүзүлүп, республикада ипотекалык 

насыялоо рыногунун абалы кененирээк каралды. Кыргыз-

стандын банктарындагы ипотекалык насыялоону уюшту-

руунун өзгөчөлүктөрү баяндалган. Ошондой эле, Кыргыз 

Республикасында ипотекалык насыялоону өнүктүрүүнүн 

көйгөйлөрү жана жолдору каралып, өлкөдө турак жай ку-

руу жана мамлекеттин жеке жактар мене болгон өнөк-

төштүгүн өнүктүрүү көйгөйлөрү каралды. Биздин изилдөө-

бүздүн максаты - көйгөйлөрдү аныктоо жана Кыргыз Рес-

публикасында ипотекалык насыялоону андан ары өнүктү-

рүүнүн келечегин баалоо. Изилдөөнүн маалыматтык база-

сы Улуттук банк тарабынан жарыяланган статистика-

лык маалыматтар, Кыргыз Республикасынын бир катар 

коммерциялык банктарынын маалыматтык-аналитика-

лык материалдары, эл аралык жана жергиликтүү маалы-

мат агенттиктеринин аналитикалык серептери, экономи-

калык көйгөйлөр боюнча мезгилдүү материалдар, Кыргыз 

Республикасынын мыйзамдары жана ченемдик-укуктук 

актылары болгон.  

Негизги сөздөр: ипотека, ипотекалык насыялоо, на-

сыя, каржы механизми, коммерциялык банктар, турак 

жай куруу, мамлекеттик-жеке өнөктөштүк, ипотекалык 

компания. 

В статье обосновывается актуальность выбранной 

темы, дается оценка разработанности проблемы, опреде-

ляется цели и задачи исследования, методы исследования, 

экономическая значимость полученных результатов. Расс-

матриваются теоретические основы ипотечного креди-

тования. Уделяется внимание истории возникновения инс-

титута ипотеки, классификации и сущности ипотечных 

кредитов, а также ипотечному жилищному кредитова-

нию в странах Западной Европы. Проведен анализ ипотеч-

ного кредитования в Кыргызской Республике, более подроб-

но рассмотрено состояние рынка ипотечного кредитова-

ния в республике. Изложены особенности организации ипо-

течного кредитования в кыргызских банках. Также расс-

мотрены проблемы и пути развития ипотечного кредито-

вания в Кыргызской Республике, рассмотрены проблемы 

жилищного строительства в стране и развитие государ-

ственного частного партнерства. Цель работы заключае-

тся в выявлении проблем и оценке перспектив дальнейшего 

развития ипотечного кредитования в Кыргызской Респуб-

лике. Информационной базой исследования явились ста-

тистические данные, публикуемые НБКР, информационно-

аналитические материалы ряда коммерческих банков Кыр-

гызской Республики, аналитические обзоры международ-

ных и отечественных информационных агентств, периоди-

ческие материалы, посвященные экономическим пробле-

мам, законодательные и нормативные акты Кыргызской 

Республики. 

Ключевые слова: ипотека, ипотечное кредитование, 

кредит, финансовый механизм, коммерческие банки, жи-

лищное строительство, государственно-частное партнер-

ство, ипотечная компания. 

The article substantiates the relevance of the chosen topic, 

assesses the development of the problem, determines the goals 

and objectives of the study, research methods, and the economic 

significance of the results obtained. The theoretical foundations 

of mortgage lending are considered. Attention is paid to the his-

tory of the institution of mortgages, the classification and nature 

of mortgage loans, as well as housing mortgage lending in Wes-

tern Europe. The analysis of mortgage lending in the Kyrgyz 

Republic is carried out, the state of the mortgage lending market 

in the republic is considered in more detail. The features of the 

organization of mortgage lending in Kyrgyz banks are descri-

bed. The problems and ways of development of mortgage len-

ding in the Kyrgyz Republic are also considered, the problems 

of housing construction in the country and the development of 

public private partnership are considered. The purpose of the 

work is to identify problems and assess the prospects for further 

development of mortgage lending in the Kyrgyz Republic. The 

information base of the study was statistical data published by 

the NBKR, information and analytical materials of a number of 

commercial banks of the Kyrgyz Republic, analytical reviews of 

international and domestic news agencies, periodical materials 

on economic problems, legislative and regulatory acts of the 

Kyrgyz Republic.  

Key words: mortgage, mortgage lending, credit, financial 

mechanism, commercial banks, housing construction, public-

private partnership, mortgage company. 

Бүткүл дүйнө жүзү боюнча, ипотекалык насыя-

лоо узак убакыттан бери банк ишинин классикалык 

багытына айланган. Өнүккөн өлкөлөрдө насыялоонун 

ушул түрү насыя мекемелердин активдеринин жалпы 

көлөмүнүн үчтөн бир бөлүгүн түзөт. Биздин өлкөдө 

ушул эле көрсөткүч алда канча  аз пайызды гана түзөт. 

Базар экономикасынын шартында банктардын 

негизги милдеттеринин бири - калктын аманаттарын 

инвестицияга айландыруу, экономиканын реалдуу 

секторуна багыттоо. Калктын негизги бөлүгү зарыл 

болгон каражаттардын жоктугунан жана аларды топ-

тоо мүмкүнчүлүгү болбогондон улам жашоо шартын 

жакшырта алган жок. Бул көйгөйдү чечүү жолдору-

нун бири - турак-жайды ипотекалык насыялоо. Демек, 

экономиканын ушул социалдык маанилүү тармагын-

дагы процесстерди жөнгө салуунун рыноктук жана 

мамлекеттик механизмдерин колдонуп, массалык ту-

рак жай курулушунун өсүшүнө зарыл өбөлгөлөрдү 

түзүү үчүн, бүгүнкү күндө өлкөдө болгон реалдуу 

шарттарды, мүмкүнчүлүктөрдү пайдалануу зарыл. 

 Ал эми мамлекет, турак жайды насыялоо про-

цессинин бардык катышуучуларынын өз ара аракет-

тенүүсүнүн натыйжалуулугун камсыз кылган жалпы 

эрежелерди белгилөө аркылуу көмөкчү функцияны 

аткарат жана зарыл болгон учурда бюджеттик кара-

жаттарды түздөн-түз же кыйыр түрдө кошумча жеке 

инвестицияларды тартууну колдонот, турак жай сек-

торуна жана турак жай сатып алууга жарандарга 

жардам берет. 

Демек, ипотека насыясынын жардамы менен, 

накталай чет элдик валюта түрүндө калктын колунда 

сакталып турган жана көлөмү боюнча өлкөнүн мамле-

кеттин бюджети шайкеш келген ири каржы булак-

тарын колдонууга болот. 

Ипотекалык насыялоо - бул калктын акча ресу-

рстарынын, банктардын жана курулуш индустриясы-

нын ишканаларынын ортосундагы өз ара кызматташ-

тыкты камсыз кылган, каражаттарды экономиканын 

реалдуу секторуна багыттоочу механизм [2,115-б.]. 

Ипотекалык насыялоо тутумун өнүктүрүүнүн 

максаты, бир жагынан, калктын жашоо шартын жак-

шыртуу, экинчи жагынан, кыймылсыз мүлк жана 

курулуш рыногунда суроо-талапты жандандыруу. 

Мындан тышкары, ипотекалык насыялоону өнүктү-

рүүгө мамлекеттик колдоо көрсөтүү өлкөдөгү эконо-

микалык өсүшкө жетишүүнүн негизги өбөлгөлөрүнүн 

бири болуп саналат.  

Ипотекалык насыялоонун рыногу экономика 

тутумундагы өзгөчө орду, бул дүйнөлүк практикада 

турак жай секторуна бюджеттен тышкаркы инвести-

цияларды тартуунун далилденген жана ишенимдүү 

жолдорунун бири экендиги менен дагы аныкталат. 

Жогоруда айтылгандардын бардыгы изилдөө темасы-

нын өзгөчө актуалдуулугун аныктайт. 

Биздин изилдөөнүн максаты - көйгөйлөрдү 

аныктоо менен бирге Кыргыз Республикасында ипо-

текалык насыялоону андан ары өнүктүрүүнүн келече-

гин баалоо. Бул максатка жетүү үчүн макалада төмөн-

күдөй милдеттер чечилген: 

- ипотекалык насыялоонун теориялык негизде-

рин изилдөө; 

- ипотекалык насыялоо субъекттеринин жана 

объекттеринин ипотекалык насыяларынын маңызы, 

мааниси жана классификациясы аныктоо; 

- ипотекалык насыялоонун чет өлкөлүк модел-

деринин маңызын, Кыргыз Республикасында ипо-

текалык насыялоо тутумун калыптандыруу өзгөчө-

лүктөрүнүн негизги принциптерин ачуу; 

- Кыргыз Республикасындагы айрым коммер-

циялык банктардын негизги ипотекалык программа-

ларына талдоо жүргүзүү; 

- Кыргыз Республикасында ипотекалык насыя-

лоону өркүндөтүүнүн көйгөйлөрү жана негизги ба-

гыттарын кароо. 

Ипотека күрөөнүн бир түрү катары көбүнчө банк 

насыясында колдонулат. Үйдү ипотекалык насыялоо 

банк ишинин негизги сегменттеринин бири болуп 

саналат. Ипотекалык насыялоону жана ипотекалык 

насыяга суроо-талап менен сунуш түзүлүп жаткан ры-

нокту аныктаган бир нече ыкмалар бар. "Ипотекалык 

насыялоо" термининин мааниси тар мааниде, ипоте-

калык насыялоонун алкагында кредиттик рыноктун 

сегменти болгон керектөө насыясынын түрүн билди-

рет. Кеңири мааниде алганда, ипотекалык насыялоо 

насыя алуучулар менен насыя берүүчүлөрдүн кызык-

чылыктарын бириктирүүгө гана мүмкүнчүлүк бербес-

тен, инвесторлорду, риэлторлорду, турак-жай куруу-

чуларды, камсыздандыруу компанияларын жана баш-

ка рыноктун катышуучуларын камтыган ажырагыс 

механизм катары каралат. 

Бул изилдөөдө ипотекалык насыялоого байла-

ныштуу бир нече маселелер талкууланат. Атап айт-

канда, анын Кыргызстандагы маңызы жана өзгөчө-

лүктөрү каралат. 

2019-жылдын 31-декабрына карата Кыргыз Рес-

публикасынын аймагында 24 коммерциялык банк иш 

алып барган. Банк секторунун жалпы активдери 249,0 

млрд. сомду түзгөн. Кыргыз Республикасынын ком-

мерциялык банктары тарабынан берилген улуттук ва-

лютадагы насыялар 2017-жылы 67206,3 миллион сом 

болсо, 2019-жылы 94 977 миллион сомго же 41,3% га 

көбөйгөн. Сомдогу ипотекалык насыялар үч жылдын 

ичинде 7507,5 млн сомдон 12758,1 млн сомго чейин 

69,9% га көбөйгөн (табл. 1). 
1-таблица  

2017-2019-жылдарга экономика тармагына насыялык инвестициялар (млн. сом) 

Насыялык салымдар 2017-ж. 2018-ж. 2019-ж.  

Бардыгы улуттук валютада 67 206,3 79 369,1 94 977,0  

анын ичинде:     

Ипотека улуттук валютада 7 507,5 9 660,9 12 758,1  

Натыйжада, % менен 11,2 12,2 13,4  

Бардыгы чет өлкөлүк валютада 41 118,7 48 516,0 51 461,5  

Анын ичинде:     

Ипотека чет өлкөлүк валютада 2 899,6 2 622,2 2 546,0  

Натыйжада, % менен 7,1 5,4 4,9  

Булагы: таблица 2019-жылга карата КРУБнын бюллетенинин маалыматтарынын негизинде автор тарабынан түзүлгөн [5]. 

Чет өлкө валютасындагы насыялар 41118,7 млн.сомдон 51461,5 млн.сомго чейин же 25,2%га өстү. Валюта-

лык ипотекалык насыялар 2899,6 млн.сомдон 2546 млн.сомго чейин кыскарды. Бул үч жылдын ичинде алардын 

азайышы 12,2%ды түздү. 

1-сүрөт. 2017-2019-жж. карата валюталар боюнча ипотекалык насыялоонун динамикасы (млн. сом). 

Булагы: 2017-2019-жылдар үчүн КРУБнын бюллетенинин маалыматтарынын негизинде автор тарабынан түзүлгөн [5] 

2017-2019-жылдары Кыргыз Республикасынын банк системасынын кредиттик портфелинин структура-

сында эки карама-каршы тенденциялар белгиленген, улуттук валютадагы ипотекалык кредиттердин үлүшүнүн 

11,2%дан 13,4%га чейин өсүшү жана ипотекалык кредиттердин чет өлкө валютасындагы үлүшүнүн 7,1%дан 

4,9%га чейин төмөндөгөн (1-сүрөт). 
 



 

 

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 2, 2021 

  

111 

 

 

 

 

DOI:10.26104/NNTIK.2019.45.557 

2-таблица   

Кыргыз Республикасынын областтары боюнча (мезгилдин аягына карата)  

коммерциялык банктардын ипотекалык насыялары (миң сом) 

Региондор 

 

2017-ж. 

 
2018-ж. 

 
2019-ж. 

 
2019-ж. өсүү 

2017-ж., %  

Баткен  131 520,5 144 779,0 177 056,8 34,6  

Джалал-Абад  660 786,4 775 254,7 949 252,7 43,7  

Ысык-Көл  571 526,9 663 932,9 677 685,6 18,6  

Нарын  176 830,6 215 780,2 300 330,8 69,8  

Ош шаары 1 586 481,9 1 901 843,9 2 158 560,3 36,1  

Талас 95 606,6 119 512,2 312 879,1 227,3  

Чуй  510 368,6 741 731,8 1 056 161,2 106,9  

Бишкек шаары 6 636 541,4 7 687 853,5 9 596 247,3 44,6  

Булагы: Улуттук банктын маалыматтарынын негизинде автор тарабынан түзүлгөн [5]. 

2019-жылы берилген ипотекалык насыялардын көлөмү боюнча биринчи орунду Бишкек шаары ээлеп, 

95,66,2 млн сомго көбөйүп, 9596,2 млн. түзгөн. Экинчи орунда Ош  шаары турат - 2158,6 миллион сом, 36,1% га 

өсүш; ал эми үчүнчү орунду Чүй облусу ээледи - 1056,2 млн сом, өсүш 106,9%. Ипотекалык насыялардын эң 

жогорку өсүшү 227,3% түзгөн Таласта байкалган (2-таблица). 

2-сүрөт. Ипотека боюнча орточо салмактанып алынган пайыздык чендер мезгилдин 
акырына карата валюталар боюнча насыялар (%, менен). 

Булагы: Улуттук банктын маалыматтарынын негизинде автор тарабынан түзүлгөн [5]. 

2-сүрөттөгү маалыматтардан көрүнүп тургандай, 

улуттук жана чет өлкөлүк валютадагы ипотекалык 

насыялар боюнча коммерциялык банктардын орточо 

салмактанып алынган пайыздык чендери туруктуу 

төмөндөө тенденциясына ээ. Эгерде 2017-ж. сом ме-

нен ипотекалык насыялар боюнча орточо салмакта-

нып алынган пайыздык чендер 15,02% түзсө, 2019-ж. 

алар 13,28% га чейин төмөндөгөн, ал эми чет өлкөлүк 

валютадагы насыялар боюнча ушул эле мезгилде 

14,21%дан 12,38%га чейин төмөндөгөн. Ипотекалык 

насыялардын орточо салмактанып алынган пайыздык 

чендеринин төмөндөшү оң тенденция болуп саналат. 

Акыркы жылдары республиканын көптөгөн ком-

мерциялык банктары ипотекалык насыя берүү менен 

алектене баштады. Бул көптөгөн насыя берүүчү уюм-

дардын ресурстук потенциалы ипотекалык насыялар-

ды берүүгө мүмкүнчүлүк берет деп божомолдоого бо-

лот. 

Капиталдык базаны чыңдоо жана карызга алын-

ган каражаттардын булактарын кеңейтүү, коммерция-

лык банктарга насыя продуктыларынын түрлөрүн, 

анын ичинде ипотекалык насыялоону кеңейтүүгө 

жардам берет. Ошол эле учурда, алар төмөнкү табли-

цадан көрүнүп тургандай, ипотекалык насыяларды 

берүү үчүн ар кандай мүмкүнчүлүктөргө ээ.

3-таблица   

Кыргызстандын банктарын ипотекалык насыялоонун шарттары 

Банктар Мөөнөт Сумма 

Бай-Түшүм Банкы  60 айга чейин 150 000 сомдон 5 000 000 сомго  

чейин 

Кыргыз инвестициялык кредиттик банкы 84 айга чейин 500 000 сомдон 

Демир кыргыз интернэшнл банкы 60 айга чейин 350 000 сомдон 

Оптима банкы 84 айга чейин 500 USDдан 

Бакай Банкы 120 айга чейин 15 000 000 сомдон / 

200 000 USDга чейин 

Айыл банкы (мам-ипотека) 180 айга чейин 3 000 000 сомго чейин 

Керемет банкы 120 айга чейин 200 000 сомдон 

20 000 000 сомго чейин 

Финанскредитбанкы 60 айга чейин  50 000 сомдон 

Азии Банкы 84 айга чейин 3000000 сомго чейин 

 

Булагы: автор тарабынан https://www.akchabar.kg/loans/ipoteka/ негизинде түзүлгөн [6].  

 

Кыргыз банктарынын ипотекалык насыялоонун 

шарттарына ылайык, 2017-2018-жылдарга эң көп на-

сыяны Керемет банкы 20 млн сомго чейин 120 айга 

чейин, Бакай банкы 15 млн сомго чейин 120 айлык 

мөөнөткө, Айыл банк 3 млн. 180 айга чейин, Азия бан-

кы 84 айлык мөөнөткө 3 миллион сом беришкен. 

Ошентип, 2017-2019-жылдары Кыргыз Респуб-

ликасынын кредиттик рыногунда жагымдуу чөйрө 

түзүлүп, анда жалпысынан республика боюнча жана 

региондор боюнча ипотекалык насыялардын өсүшү-

нүн алгылыктуу динамикасы байкалган, алар боюнча 

орточо салмактанып алынган пайыздык чендер тө-

мөндөгөн. Ипотекалык насыялоо банктын насыялык 

иш-аракетинин курамдык бөлүгү катары турак-жай 

курулушуна көмөктөшкөн жана бул менен адамдар-

дын социалдык жыргалчылыгын чыңдаган инвести-

циялардын олуттуу булагы болуп саналат. 

Насыялык ресурстардын узак мөөнөттүү ипоте-

калык насыялоо чөйрөсүнө эркин катышуусу үчүн 

шарттарды түзүүнүн маанилүү маселеси - ипотекалык 

насыяларды берүүчү уюмдун стандартташтырылы-

шын жүзөгө ашыруу, насыя алуучулардын төлөө жөн-

дөмдүүлүгүн баалоо жана насыяларды тейлөө маселе-

лери, каражат табуу үчүн каржылоо ыкмалары [3, 42-

б]. 

Кыргыз Республикасында мамлекеттин ипотека-

лык насыялоого расмий катышуусу 2015-жылы, өк-

мөттүн “Арзан турак жай 2015-2020” программасы 

күчүнө киргенден кийин башталган [1], ал насыя 

алуучулар үчүн көптөгөн жеңилдиктерге ээ болгон 

жеңилдетилген программа. Бул программа мамлекет-

тик кызматкерлерди турак жай менен камсыз кылуу 

көйгөйлөрүн чечүүгө багытталган. Кыргыз Республи-

касында ипотекалык насыялоо механизминин толук 

кандуу иштешин камсыз кылуу, ошондой эле социал-

дык кызматкерлерди, аскер кызматкерлерин, мамле-

кеттик жана муниципалдык кызматкерлерди турак 

жай менен камсыз кылуу боюнча Кыргыз Республи-

касынын мамлекеттик программасын кабыл алуу 

жана жүзөгө ашыруу үчүн ипотекалык насыялоо жолу 

менен шарттарды түзүүдө, өкмөттүн 2015-жылдын 

15-июлундагы токтому менен «Мамлекеттик Ипоте-

калык Компания” (МИК) ачык акционердик коому 

түзүлдү. 

Жалпысынан, мамлекеттик ипотекалык компа-

ния 5,7 миллиард сом суммасында 4,7 миңден ашуун 

насыя берген. Акыркы 5 жылдын ичинде алар 16 миң-

ден ашуун адамды турак-жай менен камсыз кыла 

алышты. 

Кыргыз Республикасынын Өкмөтүнүн "Арзан 

турак жай 2015-2020" программасы насыя жана сак-

тык кассаларынын (НСК) моделин сунуш кылат. Бул 

моделге ылайык, атайын каржы институту түзүлөт - 

ал жөндөмдүү жарандарга карата колдонула турган, 

сактык-насыя фонду (НСК), мында мамилелер негиз-

ги максаттын негизинде курулат – бул бардык жамаат 

мүчөлөрүнүн өз ара жардамы жана колдоосу аркылуу 

турак жайга ээ болуу. 

Ипотека насыясынын турак-жай насыя модели, 

бул насыялык ресурстар ачык капитал рыногунда ка-

рызга алынбастан, өз ара фонддун принцибинде келе-

чектеги карыз алуучулардын максаттуу узак мөөнөт-

түү аманаттарын тартуу менен максаттуу түрдө түзү-

лүп калуучу механизмге негизделген. Аманаттарды 

аманатчылар өз кирешелеринин эсебинен гана түзүшү 

керек. 

Жеке коммерциялык банктар "Жеткиликтүү ту-

рак жай" мамлекеттик программасына катышкан. Бул 

программага катышуу кредиттик мекемелерге кыйла 

жеңилдетилген шарттарда ипотекалык насыяларды 

берүүгө мүмкүнчүлүк берет. Бул жерде мамлекеттик 

жардам бюджеттик мекемелерде иштеген, кирешеси 

аз, кымбат баалуу турак жай сатып алууга мүмкүнчү-

лүгү жок калкты колдоого багытталган. Мамлекет бул 

программаны коммерциалык банктар аркылуу ишке 

ашырып жатат. Мисалы, Азия Банкы ушул мамлекет-

тик программанын катышуучусу болуп саналат жана 

15 жылга 3 миллион сомго чейин насыя берет, ал эми 

кардардын өздүк салымы 10% дан 20%га чейин болсо, 

пайыздык чени 9% түзөт; кардардын өз салымы 20дан 

30%га чейин болсо - пайыздык чен 8% түзөт; эгерде 

кардардын өз салымы 30% же андан көп болсо, анда 

пайыздык чен 7% түзөт. 

Ошол эле учурда, башка коммерциялык банктар 

ипотекалык насыя берүү менен алектенип, насыя жаа-

тында активдүү иш алып барышат. Ипотека рыногуна 

таасирин тийгизген дагы бир маселе - бул банк секто-

рундагы көйгөйлөр жана экономикалык туруксуздук 

[4, 53-б.]. Кыймылсыз мүлк менен күрөөгө коюлган 

насыя узак мөөнөттүү болгондуктан, банктардын иши 

тобокелдиктер менен байланыштуу. Бир жагынан, 

өлкөдө макроэкономикалык кырдаалга да байла-

ныштуу болот. 

Кыргызстанда ипотекалык насыялоодо пайда 

болуучу көйгөйлөрдү аныктоонун жана баалоонун 

негизинде, ипотекалык насыя берүүнү өнүктүрүүнү 

чектеген төмөнкү маселерди бөлүп көрсөтүүгө болот: 

- калктын төлөм жөндөмдүүлүгүнүн төмөндүгү 

жана кирешеси декларацияланбаган экономикадагы 

формалдуу эмес сектордун жогорку үлүшү; 

- капитал рыногунда узак жана арзан ресурс-

тардын жоктугу; 

- ипотекалык насыяларды коштоонун (өндүрүп 

алуунун, күрөөлөрдү сатуунун) институттук меха-

низминин натыйжасыз соттук жол-жоболору); 

- насыялардын жогорку наркы жана чектелген 

ресурстар шартында ипотекалык насыялоо система-

сын өнүктүрүүгө банктардын умтулуусунун төмөн-

дүгү; 

- рыноктун жетиштүү өнүккөн инфраструктура-

сы, квалификациялуу баалоочулардын жоктугу ж.б.; 

- мамлекеттик жөнгө салуунун натыйжасыз ин-

струменттери, ипотекалык насыялоо системасында 

финансылык институттардын (камсыздандыруу ком-

панияларынын, банктардын ж.б.) өз ара кызматта-

шуусунун жоктугу. 

Ипотеканы андан ары өнүктүрүү пайыздык чен-

дердин төмөндөшү менен гана болот. Чендердин тө-

мөндөшү тартылган ресурстардын арзандашы жана 

узарышы менен гана мүмкүн. Экинчи маанилүү фак-

тор болуп ипотекалык наыяларды өнүктүрүүгө бол-

гон риэлторлордун кызыкчылыктарынын жоктугу са-

налат, алар азырынча андан коркушат. Ар бир экинчи 

кардар ипотека насыясын колдонсо, абал эволюция-

лык жол менен өзгөрөт. Турак-жай куруучуну кредит-

төө, калкты ипотекалык схемаларга катышууга тар-

туу, турак жай-коммуналдык чарба чөйрөсүндө ры-

ноктук процесстерди активдештирүү, калктын со-

циалдык жактан корголбогон катмарларын максаттуу 

мамлекеттик колдоо – бул бир чынжырчанын бардык 

звенолору, бир системанын элементтери. Бул маселе-

лерди комплекстүү чечүү, бул турак жай көйгөйлөрү-

нүн курчтугунун төмөндөшүнө алып келиши мүмкүн. 

Кыргызстанда ипотеканы өнүктүрүү үчүн ком-

плекстүү программалык төмөнкүдө аныкталган иш-

чараларды чечүү зарыл: 

- узак мөөнөттүү ипотекалык насыялоонун неги-

зинде турак-жай курулушун өнүктүрүүнү стимулдаш-

тыруу тутумун түзүү жана өнүктүрүү; 

- насыялоону каржылоо булактарын маалымдоо, 

ипотекалык насыялоого адистешкен кредиттик меке-

мелердин өнүгүшүн стимулдаштыруу; 

- турак-жай курулуштун баасын төмөндөтүү, 

курулуш индустриясын, ал үчүн иштеген өнөр жай 

ишканаларын модернизациялоо жана финансылык-

экономикалык жана уюштуруучулук-укуктук меха-

низмдерин иштеп чыгуу аркылуу турак-жайдын сапа-

тын жана жеткиликтүүлүгүн жогорулатуу жана турак 

жай курулушунун технологияларын өркүндөтүү; 

- турак-жай куруу жаатында эл аралык техно-

логиялык жана экономикалык кызматташтыкты өнүк-

түрүү; 

- турак-жай курулушунун жана ипотекалык на-

сыялоонун ата мекендик жана эл аралык стандартта-

рынын жакындаштыруу; 

- ипотекалык насыялоону жана турак-жай рыно-

гун өнүктүрүүнүн методдорун окутуу жана өздөш-

түрүү; 

- программалардын социалдык натыйжалуулу-

гун камсыз кылуу; 

- жалпыга маалымдоо каражаттары жана коом-

чулук менен өз ара кызматташуу. 

